
Povodom povremenih medijskih istupa pojedinaca u vezi sa periodom odbrane 1992-1995.
godine, Opcinsko vije¢e TeSanj donosi

REZOLUCIIJU
o odbrani u periodu 1992-1995. godine

Opcina TeSanj je u prvoj polovini 1992. godine prihvatila oko 25.000 osoba prognanih iz
Dervente, Doboja, Teslica i sjeveroistocne Bosne. Protjerani su od strane sljedbenika
Radovana Karadzica samo zbog toga Sto nisu bili Srbi. Svi prezivjeli iz tog perioda ovo
dobro znaju.

Potom je, zajedno sa opc¢inom Maglaj i teritorijom sadasnjih opc¢ina Doboj-Jug i Usora,
uspostavljena odbrana od progona sa podrucja opcine Tesanj. Cijeli ovaj prostor tokom
perioda 1992-1995. godine bio je izlozen kontinuiranim agresivnim napadima koji su imali
za cilj okupaciju teritorije, rusenje ustavnog poretka zemlje, ubistva i progon stanovnistva.
Napadi su neprestano bili praéeni granatiranjem, raketiranjem i avionskim
bombardovanjem civilnog stanovnistva. Uz to, nepunu godinu bili smo u potpunoj
neprijateljskoj oruzanoj opsadi - kada su i agresivni ataci na linije odbrane i na civilno
stanovnistvo bili do maksimuma pojacani.

U takvim okolnostima, koje su sa fizickog i psihickog stanovista bile na granici ljudske
izdrzivosti, civilno rukovodstvo, vojne komande i sigurnosne sluzbe stitile su cjelokupno
stanovnistvo i sankcionirale svaku pojavu pojedinac¢nih osveta. To potvrduje i ¢injenica da
su u organima i institucijama lokalne uprave, u redovima Armije RBiH i u Centru sluzbi
bezbijednosti od pocetka do kraja agresije, pored Bosnjaka, bili i pripadnici drugih naroda,
Srbi i Hrvati. Jedinice Armije RBiH i 110. brigade HVO zajedno su branile ovaj prostor.

Opc¢ina TeSanj podrzava rad drzavnih institucija na otkrivanju i privodenju ratnih zloCinaca.
Pozivamo nadlezne institucije da poduzmu aktivnosti kako bi konacno bili identifikovani i
adekvatno procesuirani oni koji su odgovorni za avio-granatiranje civila na TeSanjci u
kojem je poginulo sedmero djece i dvije stare osobe, zatim civila koji su usmréeni dok su
obavljali Zetvu, civila koji su stradali od 44 rakete zemlja-zemlja, civila koji su stradali od
kasetnih bombi... Spisak ratnih zlocina pocinjenih nad civilima sa nase teritorije veoma je
dug.

Mi smo ponosni na nasu odbranu u svakom njenom aspektu, i duboko smo zabrinuti zato
Sto neko radi na tome da se ta odbrana kompromitira i ocrni.

Op¢ina TeSanj osuduje svako djelovanje onih kojima je cilj da se Zrtva izjednaci sa

zlo¢incem, da se agresor izjednaci sa onima koji su branili svoju domovinu, svoj Zivot i
Cast.

PREDSJEDAVAJUCIOV-a

Fuad Sigi¢

A: Trg Alije Izetbegovica  T: +387 32 650220 F:+387 32 650 022 W: opcina-tesanj.ba  E: .fuad.sisic@opcina-tesanj.ba




